ՀԻՄՆԱՎՈՐՈՒՄ
«ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՅՔ ԱՄՐԱՑՆԵԼՈՒ, 
ԳՈՒՅՔԸ ՖԻՆԱՆՍԱԿԱՆ ՎԻՃԱԿԻ ՄԱՍԻՆ ՀԱՇՎԵՏՎՈՒԹՅՈՒՆԻՑ ԴՈՒՐՍ ԳՐԵԼՈՒ, ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 24-Ի ԹԻՎ 2155-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.Կարգավորման ենթակա խնդրի սահմանումը.
Իրավական ակտի ընդունումը պայմանավորված է «Հայաստան» համահայկական հիմանդրամի  կողմից «Հրաժարում հօգուտ պետության» մաքսային ընթացակարգով Հայաստանի Հանրապետությանը հանձնված շտապ օգնության մեքենաները Առողջապահության նախարարությանն ամրացնելու անհրաժեշտությամբ: 
2. Ընթացիկ իրավիճակը և խնդիրները.
		«Հայաստան» համահակայական հիմանդրամի կողմից «Հրաժարում հօգուտ պետության» մաքսային ընթացակարգով Կառավարության 2020 թվականի հոկտեմբերի 5-ի թիվ 1638-Ն որոշմամբ սահմանված կարգով Առողջապահության նախարարությանը տրամադրվել է յուրաքանաչյուրը 27.400,0 դոլարին համարժեք 13.513.132,0 դրամ սկզբնական արժեքով թվով 6 և յուրաքանաչյուրը 25.000,0 դոլարին համարժեք 12.329.500,0 դրամ սկզբնական արժեքով թվով 9 2020 թվականի արտադրության «Նիսսան Մինի Բաս» (Nissan mini bus 2020) մակնիշի շտապ օգնության մեքենաներ: 
3. Կարգավորման նպատակը և բնույթը.
Նախագծով առաջարկվում է թվով 15 շտապ օգնության մեքենաներն ամրացնել Առողջապահության նախարարության հաշվեկշռին: 
Բացի այդ նախագծով, հիմք ընդունելով Վարչապետի աշխատակազմի ղեկավարի 2020 թվականի դեկտեմբերի 29-ի թիվ 02/54380-2020 գրությունը, առաջարկվում է 2018 թվականի արտարդության 060 LL 60 պետհամարանիշի «Տոյոտա LC 150 4.0 GAS» մակնիշի JTEBU3FJ005084382 նույնականացման համարով տրանսպորտային միջոցը` հաշվի առնելով 2020 թվականի սեպտեմբերի 27-ին Ադրբեջանի Հանրապետության զինված ստորաբաժանումների կողմից Արցախի Հանրապետության ուղղությամբ սկսված ռազմական գործողությունների ժամանակ Շուշի քաղաքի մերձակայքում զինված հարձակման ենթարկվելու և ավտոմեքենան Շուշի քաղաքում թողնելու հանգամանքը, դուրս գրել Առողջապահության նախարարության ֆինանսական վիճակի մասին հաշվետվությունից:
Նախագծով առաջարկվում է նաև փոփոխություն կատարել Կառավարության 2020 թվականի դեկտեմբերի 24-ի «Գույքը անհատույց, անժամկետ օգտագործման հանձնելու մասին պայմանագիրը լուծելու, գույք հետ վերցնելու, ամրացնելու և հանձնելու մասին» թիվ 2155-Ա որոշման 5-րդ կետում` «0 դրամ սկզբնական արժեքով» բառերը փոխարինելով «3.579.700,0 դրամ սկզբնական արժեքով» բառերով: 
  4. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
[bookmark: _GoBack]Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:   
5. Նախագծի մշակման գործընթացում ներգրավված ինստիտուտները.
Նախագիծը մշակվել է Առողջապահության նախարարության իրավաբանական վարչության կողմից:
6. Ակնկալվող արդյունքը.
Իրավական ակտի ընդունմամբ ակնկալվում է ապահովել շտապ օգնության մեքենաների ըստ նպատակային նշանակության օգտագործումը: 









